
送人赴廣信軍幕

作者：戴良　元末明初

本作品收錄於《列朝詩集/甲前05》

慊慊促夜弦，翩翩戒晨軸。

臨分將列觴，指景念出宿。

羈思無定端，官程有成速。

含思登回陌，抱疢度遙陸。

前峰日銜岫，後蹊風出穀。

欲投近村去，惟見遠煙綠。

冰溪渺森沉，玉山鬱駢矗。

方遠悲路長，逾前嘆期促。

邊障固優暇，邊情易翻覆。

贊政諒匪難，布德在所勖。

古來固疆圉，豈皆藉頗牧？

送人赴廣信軍幕

此作品在全世界都属于公有领域，因为作者逝世已经超过100年，且作品于1931年1月1日

之前出版。

